
SARTU UNIBERTSITATEAREN LOGOA 


OINARRIZKO LANKIDETZA HITZARMENA, UNIVERSIDAD DEL PAÍS VASCO/EUSKAL HERRIKO UNIBERTSITATEAREN ETA (unibertsitatearen izena) UNIBERTSITATEAREN ARTEKOA, (masterraren izena) UNIBERTSITATE MASTERRA ETA (doktoregoaren izena) DOKTOREGOA EMATEKO
…………, 20..(e)ko …………ren……(a).
BILDUTA
Alde batetik, Miren Nekane Balluerka Lasa andrea, Universidad del País Vasco/Euskal Herriko Unibertsitateko (aurrerantzean, UPV/EHU) errektorea, haren izenean eta ordezkari gisa, apirilaren 12ko 4/2007 lege organikoak aldatutako Unibertsitateei buruzko abenduaren 21eko 6/2001 Lege Organikoak (ULO) 20.1 artikuluan eta otsailaren 15eko 17/2011 Dekretuaren bidez onartutako UPV/EHUren Estatutuek (2011ko otsailaren 24ko EHAA) 148. artikuluan xedatutako eskumenak erabilita.
Bestetik, ………………… jaun/andrea, (unibertsitatearen izena) unibertsitateko errektorea (aurrerantzean unibertsitatearen siglak) errektorea, haren izenean eta ordezkari gisa, ………………………………………………….. ematen dizkion eskumenen babesean.
Alde biek, beren ordezkaritzaren bertutez, dagozkion eskumenak beteta eta aipatutako ordezkaritzatik eratorritako ahalmenak elkarri aitortuta,
ADIERAZTEN DUTE
LEHENENGOA.- 
Bi unibertsitateek, bi herrialderen arteko kultura eta zientzia lankidetzarako finkatutako esparruaren barruan, oinarrizko lankidetza hitzarmen bat sinatu zuten, ….(e)ko …..ren ….(e)(a)n, irakaskuntzaren, ikasleen prestakuntzaren eta ikerketaren arloan ikasketa, truke eta lankidetza programak batera garatzeko.
BIGARRENA.- 
Unibertsitateko masterrak antolatzeko prozedurari buruz indarrean diren arautegiekin bat etorrita, UPV/EHUk unibertsitate masterreko eta/edo doktoregoko ikasketak eman ahal izango ditu Espainiako edo atzerriko beste unibertsitate batzuetan, horretarako dagokion lankidetza hitzarmena sinatuta.
HIRUGARRENA.-
Aurrekoak kontuan hartuta, alde biek beharrezkoa den lege ahalmena aitortzen diote elkarri hitzarmen hau sinatzeko jarraian adierazitako klausulen arabera.
KLAUSULAK
Lehena.- 
Helburua 


Hitzarmen honen helburua da UPV/EHUren eta (unibertsitatearen siglak) unibertsitatearen arteko lankidetza esparru bat finkatzea, (masterraren izena) unibertsitate masterraren eta (doktoregoaren izena) doktoregoko programaren ikasketa ofizialak emateko. UPV/EHUk urtero onartuko du ikasturte bakoitzean zer ikasketa eskainiko diren eta horiek emateko gutxienez zenbat ikaslek matrikulatu beharko duten.
Bigarrena.-
Unibertsitate arduraduna

UPV/EHUri dagokio hitzarmen honen xede diren ikasketak antolatzea eta garatzea, (unibertsitatearen siglak) unibertsitatearekin lankidetzan; UPV/EHU izango da ikasketa horien erakunde arduraduna.
Hirugarrena.- 
Koordinazioa eta Jarraipen Batzordea 

Klausula honetan aipatutako helburuak betetzeko, UPV/EHUk eta (unibertsitatearen siglak) unibertsitateak egoki deritzoten jarduera programak planifikatu eta gauzatuko dituzte batera.
Hitzarmen hau sinatzean, bi erakundeek Jarraipen Batzorde bat eratuko dute, osaera parekidea izango duena. Edonola ere, aztertu beharreko gaiaren arabera, egokitzat hartzen diren aholkulariek parte hartu ahal izango dute, ahotsarekin baina botorik gabe. Batzorde horren burua Latinoamerikako Graduondokoaren Sareko zuzendaria izango da.



Honako hauek izango dira Jarraipen Batzordearen eginkizunak:
· Hitzarmen honi dagokion jarduerak eta betebeharrak sustatzea, hitzarmenaren klausulak egoki betetzen direla zainduta.
· Hitzarmena betetzean edo ikasketak ematean sor daitezkeen exekuzio eta interpretazio arazoak konpontzea. 

Laugarrena.- 
Unibertsitate masterraren eta doktoregoaren eskaintza eta irakats programa

Irakats programak UPV/EHUk egin eta eguneratuko ditu. Ikasketen arduradunak UPV/EHUko masterraren eta doktorego programaren batzorde akademikoak diren neurrian, haien eskumena izango da ikasketak antolatzea eta garatzea. Hori guztia egitean, (unibertsitatearen siglak) unibertsitatearen lankidetza kontuan hartuta egin ahal izango da.
Bosgarrena.-
Irakasleen eta ikasleen eta/edo doktoregaien mugikortasuna

Ikasketak (unibertsitatearen siglak) unibertsitatean emango dira; hortaz, unibertsitate horrek, UPV/EHUrekin batera, beharrezkoak diren bitartekoak jarriko ditu irakasleen eta ikasleen eta/edo doktoregaien mugikortasunerako.

Ikasketa programak garatzeko, UPV/EHUk irakasleak bidaliko ditu (unibertsitatearen siglak) unibertsitatera, eta (unibertsitatearen siglak) unibertsitatean eskolak emango dituzten irakasleen bidaia gastuen kudeaketa hartuko du bere gain. (unibertsitatearen siglak) unibertsitateak bere gain hartuko ditu mantenu, harrera herrialdeko lekualdatze eta ostatu gastuak, lekualdatutako irakasleek prestakuntza programaren jarduerak egin ditzaten. Hori guztia bi unibertsitateek adostutako baldintzetan eta dagokion aurrekontu zuzkidura edukita betiere.
Seigarrena.-
Irakaskuntzarako baliabideak eta zerbitzuak

(unibertsitatearen siglak) unibertsitateak erraztasunak emango dizkie Unibertsitate Masterreko ikasleei eta Doktorego Programako doktoregaiei unibertsitateko zerbitzu orokorrak erabil ditzaten (ikasgelak, informatika gelak, laborategiak, etab.), zerbitzuak erabiltzeari buruz indarrean duen araudiaren arabera. 
Zazpigarrena.- 
Ikasleak eta doktoregaiak onartzea eta hautatzea

UPV/EHUk unibertsitate masterra eta doktorego programa ezartzeko memorian hautagaiak aukeratzeko eta onartzeko zehaztutako irizpideak aplikatuko ditu, doktoregoak eta masterrak kudeatzeko UPV/EHUn indarrean den arautegien arabera. 
Zortzigarrena.- 
Espedienteen tramitazioa
Unibertsitate masterrean onartuak izan nahi duten ikasleek (unibertsitatearen siglak) unibertsitatean aurkeztuko dituzte izena emateari eta matrikulatzeari buruzko dokumentuak. Unibertsitate horrek, bestalde, ikasketak hasi aurretik, unibertsitate masterrean izena emandako ikasleen zerrenda bidaliko dio UPV/EHUko Master eta Doktorego Eskolari, UPV/EHUk ezarritako epeetan matrikula formalizatzeko beharrezkoak diren dokumentuekin batera eta UPV/EHUko Graduondoko Ikasketen Zerbitzuak ezarritako prozedurarekin bat etorrita.
Hautagaiak aukeratu eta onartu ondoren, UPV/EHUko Master eta Doktorego Eskolak matrikulatutako ikasleen zerrenda bidaliko dio (unibertsitatearen siglak) unibertsitateari.
Bestalde, doktorego programarako hautagaiek izen ematea UPV/EHUren webgune bidez egingo dute, UPV/EHUk doktorego ikasketetarako ezarritako egutegiaren arabera.
Hautagaiak aukeratu eta onartu ondoren, UPV/EHUko Master eta Doktorego Eskolak matrikulatutako doktoregaien zerrenda bidaliko dio (unibertsitatearen siglak) unibertsitateari.
Bederatzigarrena.-
Tituluak ematea

UPV/EHUk “(masterraren izena) Unibertsitate Masterreko" eta/edo “doktoreko” titulu ofizialak eman eta erregistratuko ditu.
Horretarako, ikasleek masterreko titulua eskuratzeko ikasketak amaitzen dituztenean, titulua eskatzearekin batera, dagokion titulua emateko beharrezkoa den dokumentazioa bidaliko dio Master eta Doktorego Eskolari. Dokumentazioa egiaztatu eta Euskal Autonomia Erkidegoak (EAE) ezarritako prezio publikoen araberako tarifa ordaindu ondoren, UPV/EHUk titulua igorriko du. Aipatutako titulua behar bezala jasota geratuko da titulu ofizialen UPV/EHUko erregistroan. 
Hamargarrena.
Gestio ekonomikoa
(unibertsitatearen siglak) unibertsitateak masterra eta doktorego programa antolatu eta haien gestio ekonomikoa egingo du, prozedura honen arabera:
 

· unibertsitatearen siglak) unibertsitateak, arautegi aplikagarriarekin bat etorrita, UPV/EHUri ordainduko dizkio zerbitzu akademikoengatiko prezio publikoei dagozkion zenbatekoak, hau da, graduondoko ikasketa ofizialen (unibertsitate masterra) matrikularako EAEk ezarritakoaren arabera. 
· Doktorego ikasturte bakoitzeko tasak UPV/EHUri ordainduko dizkiote doktoregaiek, betiere doktorego ikasketak kudeatzeko arautegian ezarritakoaren arabera. 

· Modu osagarrian, (unibertsitatearen siglak) unibertsitateak master ikasle bakoitzeko 1.000 € ordaintzeko konpromisoa hartzen du, UPV/EHUk hitzarmenaren exekuzioan izango dituen gastuen zati bat konpentsatzeko. Hori guztia finantzaketa espezifikoaren bidez eman daitezkeen bestelako laguntzak baztertu gabe. 
· UPV/EHUk eska diezaioke (unibertsitatearen siglak) unibertsitateari 400,00 € ordaintzeko master ikasle bakoitzeko, plaza erreserba kontzeptupean, behin ikaslea ikasketa programan onartuta; kopuru hori masterraren matrikulan ordaindu beharreko zenbateko osotik deskontatu eta likidatuko da. Zenbatekoa UPV/EHUri ordaindu beharko zaio masterreko jarduerak hasi aurretik, eta ezingo da itzuli matrikula baliogabetzeko eskaera egiten bada.
· Masterragatik ordaindu beharreko gainerako diru zenbatekoak era honetara ordainduko dira: 
Masterreko 1. urtea: 

- Lehen kurtsoan matrikulatutako kredituei dagozkien tasa akademiko eta administratiboen zenbatekoa
- 100,00-€ euro ikasleko
Masterreko 2. urtea:
- Bigarren kurtsoan matrikulatutako kredituei dagozkien tasa akademiko eta administratiboen zenbatekoa 

- 500,00-€ euro ikasleko
Ikasle batek kasuan kasuko kurtsoko irakasgai guztiak gainditu ezean, berriro egin beharko du irakasgai horien matrikula eta sortutako tasak ordaindu. Irakasgai horietan ez da aurrez aurreko irakaskuntzarik izango. 
Eusko Jaurlaritzaren Prezioei buruzko Aginduak jasotzen duenez, sortutako tasak ez ordaintzeak ikasle hori zorduntzat jotzea ekarriko du, eta UPV/EHUk ez dio egingo ez titulurik ez ziurtagiririk, ezta matrikula berririk egiten utziko ere, harik eta ikasle horrek zorretan duen zenbatekoa ordaindu arte. 
Hamaikagarrena.-
Aseguruak
UPV/EHUk eta (unibertsitatearen siglak) unibertsitateak beren irakasleek eta ikasleek eta/edo doktoregaiek beharrezkoak dituzten aseguruak bermatu beharko dituzte, betiere ikasketak eta mugikortasun programak egiten diren lekuan gai horri buruz indarrean den arautegiarekin bat etorrita.
Hamabigarrena.-
Doktoregorako sarbidea

Hitzarmen honen xede den unibertsitate masterra gainditzen duten ikasleek, hirugarren ziklora sartzeko baldintzak betetzen badituzte, lehentasuna izango dute UPV/EHUn dagokion doktorego programan sartzeko, horri buruz indarrean den arautegiarekin bat etorrita.
Hamahirugarrena.- 
Hitzarmena interpretatzeko araubidea
Hitzarmen hau indarrean sartuko da sinatzen den egunetik, eta indarrean egongo da baldintza hauek betez gero:
· Hitzarmen honetako ikasketak UPV/EHUk onartuta egon behar dira, eta EAEk baimenduta.
· Erakunde sinatzaileek hitzarmena bertan behera utzi nahi ez izatea. Bestela, halakorik nahi izanez gero, batak besteari eman beharko lioke horren berri idatziz, UPV/EHUn, dagokion ikasturterako, dauden ikasketen edo aldaketen  proposamenak prestatzeko ezarritako epea agortu baino lehen.
Hamalaugarrena.- 
Hitzarmenaren indarraldia

Hitzarmen honek lau urteko indarraldia izango du, sinatzen den egunetik, baldin eta unibertsitateak hitzarmenaren xede diren ikasketak baimentzen eta haien eskaintza onartzen badu. Epe hori amaitzean, hitzarmena esan gabe berrituko da beste lau urtez, alde sinatzaileetako batek salatzen ez badu, dagokion ikasturtea hasi aurreko ikasturtearen ekainaren 30a baino lehen. Hitzarmenaren salaketa idatziz jakinarazi beharko zaio beste aldeari.
Hamabosgarrena.- 
Bertan behera uzteko arrazoiak.

Hauek izango dira hitzarmena bertan behera uzteko arrazoiak:
· Hitzarmen honen helburu diren ikasketak desagertzea.
· Sinatzaileek, ados jarrita, hori erabakitzea, edo sinatzaileetako batek hitzarmena salatzea, hamalaugarren klausulan adierazitako moduan.
· Hitzarmen hau izenpetzean hartutako konpromisoak ez betetzea, behin eta berriro eta modu larrian. 
Hamaseigarrena.- 
Irakaskuntza jarduerak amaitzeko aukera, hitzarmena iraungiz gero 


Hitzarmena iraungita, unibertsitate masterraren eta doktorego programaren ikasketak egiten ari diren ikasleei ikasketak amaitzeko aukera bermatu beharko diete bi erakundeek.
Hamazazpigarrena.-
-
Aurreko hitzarmen espezifikoak iraungitzea (hala badagokio)
Hitzarmen hau sinatzearekin batera, baliorik gabe geratzen da Universidad del País Vasco/Euskal Herriko Unibertsitateak eta (unibertsitatearen izena) unibertsitateak lehendik sinatuta zuten hitzarmena, (masterraren izena) unibertsitate masterra eta (doktoregoaren izena) doktoregoa egiteko.(unibertsitatearen izena) unibertsitateak lehendik sinatua zuten hitzarmena, (masterraren izena) unibertsitate masterra eta (doktoregoaren izena) 
Eta, adostasunaren eta onespenaren erakusgarri, aldeek hitzarmen honen bi kopia sinatu dituzte, goiburuan adierazitako lekuan eta egunean. 

